Abbey

Jou pronkgrys pels

en lang-lenige lyf
met die helder oë

sal nooit weer

behaaglik uitgestrek lê

op die gang se mat

of in `n bondeltjie vou

onder die tafel nie.

Hoe ons mis ons klaar jou

byna onvoelbare skuur

en kiertsregop stert

en die muis waarmee jy speel

in die middel van die nag?

Hoe deurboor die skaduwee

van jou bloedworsteling

ons binnehuis en hoe

onvergenoegd staan ons

by jou ontydige rusplek

in die agtertuin...

---000---

KPJ Nel
2005/01/11
